Сәламәтлек театры:


5-6 сыйныфлар.

                                      Үткәрде:

2008
Тема: Сәламәт булыйм дисәң…
                                             Дәрес барышы.

1.Мотивлаштыру-ориентлаштыру этабы.

I.Психологик уңай халәт тудыру.
Укытучы.
II.Уку мәсьәләсен кую.

Укытучы.

Ә хәзер Саҗидә Сөләймәнованың “Теш” шигырен тыңлагыз.

Тиздән мәктәпкә барасы.
Доктор апа карады:

Тешләремне санады.
-Молодцы ! –диде аннары,
Бик яхшы бара эшләр.
Тик менә ике балада

Табылды бозык тешләр.
Дәваланырга киттеләр

-Әнвәр дә Кәшфи генә.
Сөйләшеп киткәннәр иде,

Кайттылар дәшми генә.
Әнвәр тешне карыйм дисә,
Яше тамды көзгегә:

Авызында теш урынына

Калган канлы эз генә.
Әнисе әйтә:”Үсә ул,

Юкка яшең агызма.”
Әнвәр әйтә:”Ничек үссен,

Җир юк, әни, авызда!”
-Доктар апа нәрсә дип әйтә?

-Ни өчен Әнвәр белән Кәшфи дәваланырга киттеләр?

-Әнвәрнен теше кая киткән?

-Ни өчен аның тешен алганнар?

-Тешләрен саклаганмы?

-Димәк,без бүген дәрестә нәрсәләр турында сөйләшербез?

III. Уку мәсьәләсен чишү.
Укытучы.Сәламәтлек турында бик күп мәкальләр бар.

Тактага плакатлар беркетелгән,аларга түбәндәге мәкальләр язылган.

Сәламәт тәндә - сәламәт акыл.

Сәламәтлек - зур байлык

-Мәгьнәләрен  ничек аңлыйсыз?
(Һәр укучы фикерен әйтә, укытучы йомгак ясый, укучыларның жавапларын тулыландыра, мәкальләр дәфтәргә языла.)
-Ә менә безнең, кечкенәләрнең ни өчен хәзердән үк тешләре сызлый, карала, селкенә? Бу сорауга җавапны сез башваткыч чишсәгез табарсыз.

Шул суз белән тагын 5 сүз уйлагыз әле?
Укытучы. Хәзер сез, куп баллы ризыклар ашаучыларны белдегез.

1 укучы Шәүкәт Галиевның “Һай тешем” исемле шигырен укый.

Һай тешем сызлавы

Башымны бораулый,

Бүредәй улыйм да

Мәчедәй мыраулыйм.

Ут капкан шикелле,

Чабам да чабам мин,

Тастымал ябам мин,

Дарулар кабам мин.

Сызлый да сызлый теш,

Тынгы юк кич-иртән,
Ашамас  идем лә

Конфетны һич бүтән.

Кирәкми, барсын да

Диңгезгә атсыннар,

Кибетен япсыннар!

Күзләрем йомылмый,

Авызым ачылмый.

Ай, тешем, вай, тешем,

Сызлавы басылмый.

Чү, тукта, туктагыз,

Сызлады, и-бетте,

Ватмагыз заводны,

Япмагыз кибетне-

Бирегез конфетны!
    Укытучы.Баллы ризыклар белән дус булучы, тешләрне җимерүче кем дип атыйлар соң?

(экранда кариес рәсеме)
    Укытучы.Баллы ризыклар ашамаска кирәк.Ә нинди ризыклар ашарга соң?(экранда яшелчәләр рәсеме)
    -Бик дөрес, яшелчәләр ашарга кирәк.Сөт һәм кефир эчү дә бик файдалы.Безгә тешләрне ничек сакларга соң?
(ишектән теш табибы, теш пастасы һәм теш щеткасы булып киенгән укучылар керә.)
    Теш пастасы: Мин сезнең иң ышанычлы, якын дустыгыз булырмын.Кая гына барсагыз да мин һәрвакыт сезнең янда булырмын.
    Теш щеткасы: Минем дә кирәгем чыгар. Мин бит алар белән һәркөнне очрашам, дөресрәге көнгә ике тапкыр. Менә карагыз аларны кайгыртып ничек ябыктым.

     Теш табибы: Ә минем янга сез ике тапкыр килерсез. Шунда гына без теш авыруын кисәтәчәкбез. Аның белән бик уяу булырга кирәк.
